
Balakrishnena Janebhyah Nijamantrapradanam

ಬಾಲಕೃಷ್ಣೇನ ಜನೇಭ್ಯಃ ನಿಜಮಂತ್ರಪ್ರದಾನಂ

“ಓಂ ನಮಃ ಶ್ರೀಕೃಷ್ಣನಾರಾಯಣಾಯ ಪತಯೇ ಸ್ವಾಹಾ” .
ಇತಿಮಂತ್ರಂ ದದೌ ಸರ್ವೇಭ್ಯಶ್ಚ ಸರ್ವಾಭ್ಯ ಇತ್ಯಪಿ ..೮೯..

“ಶರಣಂ ಶ್ರೀಕೃಷ್ಣನಾರಾಯಣೋಽಸ್ತು ಮಮ ಸರ್ವದಾ” .
ಇತ್ಯೇವಂ ಶರಣಂ ದದೌ ಸರ್ವೇಭ್ಯ ಏವ ಸಃ ..೯೦..

“ಕಾಲಮಾಯಾಪಾಪಕರ್ಮಶತ್ರುಯಾಮ್ಯಕುಹೃದ್ಭಯಾತ್ .

ಶೂಲಮೀನಧ್ವಜಧನುಶ್ಚಕ್ರಸ್ವಸ್ತಿಕವಾನವ” ..೯೧..

ಇತ್ಯೇವಂ ರಕ್ಷಣಮಂತ್ರಂ ಜನೇಭ್ಯಃ ಪ್ರದದೌ ತದಾ .

“ಬ್ರಹ್ಮಾಽಹಂ ಶ್ರೀಕೃಷ್ಣನಾರಾಯಣಭಕ್ತೋಽಸ್ಮಿ ಶಾಶ್ವತಃ ..೯೨..

ಅನಾದಿಶ್ರೀಕೃಷ್ಣಾನಾರಾಯಣಃ ಸ್ವಾಮೀ ಪತಿಶ್ಚ ಮೇ” .
ಇತ್ಯೇವಂ ವೈ ಬ್ರಹ್ಮಭಾವಮನುಂ ದದೌ ಚ ವೈ ಹರಿಃ ..೯೩..

“ಬಾಲಕೃಷ್ಣಃ ಪರಬ್ರಹ್ಮ ಮಮ ವೈ ಶಾಶ್ವತಃ ಪತಿಃ .
ಪಿತಾ ಬಂಧುಃ ಸುಹೃನ್ಮಿತ್ರಂ ರಕ್ಷಕಃ ಪಾಲಕೋಽಸ್ತು ಸಃ” ..೯೪..

ಆತ್ಮನಿವೇದನಮಂತ್ರಂ ದದಾವೇವ ಹರಿಃ ಸ್ವಯಂ .

“ಓಂ ನಮಃ ಶ್ರೀಕೃಷ್ಣನಾರಾಯಣಾಯ ಸ್ವಾಮಿನೇ ನಮಃ” ..೯೫..

ಇತ್ಯೇವಂ ಶ್ರಾವಯಾಮಾಸ ನಮಸ್ಕಾರಾರ್ಚನಂ ತತಃ .
“ಶ್ರೀಶ್ರೀಕೃಷ್ಣಸ್ಯ ಭಕ್ತೋಹಂ ಶ್ರೀಹರಿಃ ಶರಣಂ ಮಮ” ..೯೬..

“ಶ್ರೀಕೃಷ್ಣವಲ್ಲಭೇಶೋಽಯಂ ಶ್ರೀಸ್ವಾಮೀ ಶರಣಂ ಮಮ” .

“ಶ್ರೀಕೃಷ್ಣವಲ್ಲಭಸ್ವಾಮೀ ಶ್ರೀಹರಿಃ ಶರಣಂ ಮಮ” ..೯೭..

ಇತ್ಯೇವಂ ನಿಜಮಂತ್ರಾಁಶ್ಚ  ಪ್ರದದೌ ಭಗವಾನ್ ಸ್ವಯಂ .

ಅಥ ಪ್ರಜಾ ಹರಿಂ ನತ್ವಾ ಪೂಜಯಾಮಾಸುರಾದರಾತ್ ..೯೮..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾ . ಖಂಡ ೨. ಅಧ್ಯಾಯ ೨೧೯-

ಅಧ್ಯಾಯಾಂತರ್ಗತಂ
ಬಾಲಕೃಷ್ಣೇನ ಜನೇಭ್ಯಃ ನಿಜಮಂತ್ರಪ್ರದಾನಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೨.ಅಧ್ಯಾಯ ೨೧೯/೮೯-೯೮..

